
I - ARABAKO BATZAR NAGUSIAK ETA ARABAKO LURRALDE 
HISTORIKOAREN FORU ADMINISTRAZIOA

Arabako Foru Aldundia

OGASUN, FINANTZA ETA AURREKONTU SAILA

701/2020 Foru Agindua, abenduaren 30ekoa, zeinaren bidez aldatzen baita abenduaren 26ko 
703/2017 Foru Agindua, arautzen dituena Balio erantsiaren gaineko zergaren erregistro liburuak 
Arabako Foru Aldundiaren egoitza elektronikoaren bidez eramateko arauak eta zehaztapen 
teknikoak

Balio erantsiaren gaineko zergaren erregistro liburuak Arabako Foru Aldundiaren egoitza 
elektronikoaren bidez eramateko arauak eta zehaztapen teknikoak arautzen dituen abenduaren 
26ko 703/2017 Foru Aginduaren bidez, onespena eman zitzaien erregistro eremuei eta fakturen 
tipologiak identifikatzeko eta erregistro liburuen aurkezpenaren ondorioetarako zerga garrantzia 
duen informazioa egoitza elektronikoaren bidez sartzeko zehaztapen teknikoei, materialki araudi 
aurreikuspen hori ahalbidetzeko.

Foru Agindu honen xedea da abenduaren 26ko 703/2017 Foru Agindua aldatzea, Arabako 
Foru Aldundiaren egoitza elektronikoaren bidez eramandako erregistro liburuen edukia eta 
diseinuak azken arau aldaketetara egokitzeko eta haietan doikuntza tekniko batzuk egiteko.

Ondorioz, lehenik eta behin, aldatu egin behar da, apirilaren 27ko 124/1993 Foru Dekretua-
ren bidez onartutako Balio Erantsiaren gaineko Zergaren Erregelamenduaren 66. artikuluaren 
1. paragrafoaren 3. zenbakian aipatzen diren Europar Batasunaren barruko zenbait eragiketaren 
erregistro liburuko eragiketak Arabako Foru Aldundiaren egoitza elektronikoaren bidez eraman 
ahal izateko, informazioa elektronikoki emanda.

Arau aldaketa horren jatorria otsailaren 4ko 3/2020 Errege Lege Dekretua da. Errege Lege 
Dekretu horren bidez, Europar Batasuneko hainbat zuzentarau sartzen dira Espainiako ordena-
mendu juridikoan, sektore jakin batzuetako kontratazio publikoaren arloan, aseguru pribatuen 
arloan, pentsio plan eta funtsen arloan, tributuen eta zerga auzien arloan. Izan ere, Errege 
Lege Dekretu horrek aldaketak egin zituen Balio Erantsiaren gaineko Zerga arautzen duen 
Araudian, Kontseiluaren 2018ko abenduaren 4ko 2018/1910 (EB) Zuzentaraua barne ordena-
menduan txertatzeko helburuarekin, zeinaren bidez 2006/112/EE Zuzentaraua aldatzen baita, 
balio erantsiaren gaineko zergaren araubideko zenbait arau harmonizatzeari eta sinplifikatzeari 
dagokionez, estatu kideen arteko trukeak ezartzean.

Aipatutako otsailaren 4ko 3/2020 Errege Lege Dekretuan BEZari buruz xedatutakoa Arabako 
Lurralde Historikora egokitze hori, martxoaren 24ko 3/2020 Zerga Premiazko Araugintzako 
Dekretuaren bidez egin zen.

Xedapen horiei jarraiki, kontsignako ondasunak saltzeko akordioen balio erantsiaren gaineko 
zerga ordaintzeko arau bateratuak sartu ziren gure barne ordenamenduan. Hau da, salgaiak 
mugaz haraindi saltzeko enpresaburuen edo profesionalen artean egindako akordioak. Akordio 
horietan, enpresaburu (hornitzailea) batek edo hirugarren batek haren izenean eta bere kon-
tura batek estatu kide batetik bestera bidaltzen ditu ondasunak, Europar Batasunaren barruan, 
helmugako estatu kidean biltegiratuta gera daitezen, beste enpresaburu edo profesional batek 
(bezeroa) eskuratu ahal izan ditzan iritsi ondoren.

Eragiketa horiek errazteko eta eragiketa horiek egiten dituzten enpresaburuen eta profesio-
nalen administrazio kargak murrizteko, araudi berriak ezartzen du ezen, kontsignako ondasunak 
saltzeko akordio baten esparruan egindako ondasun entregen ondorioz, baldintza jakin batzuk 
betetzen direnean, hornitzaileek ondasunak Batasunaren barruan entregatuko dituztela, zeinak 
zergatik salbuetsita egongo baitira abiaburuko estatu kidean, eta bezeroek ondasunak Bata-
sunaren barruan eskuratuko dituztela helmugako estatu kidean.

Betekizunen artean ezartzen da kontsignako ondasunen salmenta akordioetan parte hartzen 
duten enpresaburuak eta profesionalak, baita ondasunak hasieran destinatuta zeuden enpre-
saburua edo profesionala ordezkatzen duena ere, derrigortuta daudela eragiketa jakin batzuen 
erregistro liburuan jasotzera kontsignako ondasunen salmentarako akordio batean bildutako 
ondasunen bidalketa edo harrera. Erregistroan jasotzeko betebehar hori betekizun formal gisa 
ez ezik, betekizun substantibo gisa ere taxutzen da, hura betetzea beharrezkoa izango baita 
sinplifikazioa aplikatzeko. Ildo horretan, Kontseiluaren 2018ko abenduaren 4ko 2018/1912 (EB) 
Betearazpen Erregelamenduak Kontseiluaren 2011ko martxoaren 15eko 282/2011 (EB) Beteara-
zpen Erregelamendua aldatu du eragiketa horien erregistroa modu harmonizatuan arautzeko.

Ildo horri jarraituz, ekainaren 16ko 20/2020 Foru Dekretuaren bidez, balio erantsiaren gaineko 
zergaren erregelamendua aldatu zen, zergaren subjektu pasiboek izan behar dituzten erkidego 
barruko eragiketa jakin batzuen erregistro liburuaren barruan, salgaien mugimenduak eta 
kontsignako ondasunen salmenta akordio batetik eratorritako eragiketak arautzeko.

Hala ere, hori betetzea eta hura aplikatzeko beharrezko garapen teknikoa errazte aldera, 
berehala informazioa ematera atxikitako enpresaburu eta profesionalentzat Arabako Foru Al-
dundiaren egoitza elektronikoaren bidez erkidego barruko eragiketa jakin batzuen erregistro 
liburu berrian kontsignako ondasunen salmenta akordio batean jasotako ondasunen bidalketen 
edo harreren erregistroa 2021eko urtarrilaren 1era arte atzeratu zen.

Informazioaren Berehalako Hornidurara bildutako enpresaburuek eta profesionalek 2021eko 
urtarrilaren 1etik aurrera Arabako Foru Aldundiaren egoitza elektronikoaren bidez kontsignako 
ondasunak saltzeko akordio batetik eratorritako erregistro betebeharrak bete ahal izateko, foru 
agindu honek onespena ematen die erkidego barruko zeinbat eragiketaren XML mezuen eta 
erregistro liburuko erregistroei alta emateko eta aldaketak egiteko web formularioen osagaien 
zehaztapen funtzionalei.

Bigarrenik, foru agindu honen xedea da hobekuntza teknikoak egitea balio erantsiaren gai-
neko zergaren erregistro liburuak Arabako Foru Aldundiaren egoitza elektronikoaren bidez era-
matea garatzen duten zehaztapen arauemaile eta teknikoetan. Apirilaren 27ko 124/1993 Foru De-
kretuak onetsitako Balio Erantsiaren gaineko Zergaren Erregelamenduaren 62.6 artikuluan dago 
xedatuta egoitza elektroniko hori, lotutako zerga betebeharrak behar bezala betetzen laguntzeko, 
batez ere, balio erantsiaren gaineko zergaren autolikidazioak betetzearekin zerikusia dutenak.

Horrela, jasotako fakturen erregistro liburuan marka bat gehitzen da, inbertsio ondasunak 
eskuratzeagatik edo inportatzeagatik jasandako kuotak identifikatzeko, nahi izanez gero.

Jasotako fakturen erregistro liburuan, halaber, beharrezkoak diren eremuak sartzen dira, 
zergadunak erregistroa sartu ondoren jasandako balio erantsiaren gaineko zergan kenkaria 
egitea erabakitzen badu, nahi izanez gero, hori eta kenkaria egiteko eskubidea zein ekitalditan 
eta alditan baliatuko duen adierazi ahal izan ditzan.

Azkenik, Foru Agindu honek ezartzen duenez, Jabetza horizontalari buruzko uztailaren 
21eko 49/1960 Legea aplikatzen zaien erakundeek eta Balio Erantsiaren gaineko Zergaren 
Araua onartzen duen urtarrilaren 19ko 12/1993 Foru Dekretu Arauemailearen 20. Hiru artiku-
luan aipatzen diren izaera sozialeko erakunde edo establezimendu pribatuek, baldin eta infor-
mazioaren berehalako horniduran sartuta badaude, edozein enpresa edo lanbide jardueratik 
kanpo erositako ondasunen edo zerbitzuen berri eman beharko dute, erakundeek berek, Infor-
mazioaren Berehalako Horniduran sartuta ez daudenean, hirugarrenekin egindako eragiketei 
buruzko urteko informazio aitorpenean (347. eredua) eman behar duten modu berean.

Aldaketa horien ondorioz, abenduaren 26ko 703/2017 Foru Aginduaren I. eranskinaren ordez, 
foru agindu honen I. eranskina ezarriko da.

Zeharkako Zergen Zerbitzuak egindako txostena aztertu da.

Horregatik, eta dagozkidan eskumenez baliatuz,

XEDATZEN DUT

Artikulu bakarra. Aldatzea abenduaren 26ko 703/2017 Foru Agindua, arautzen dituena balio 
erantsiaren gaineko zergaren erregistro liburuak Arabako Foru Aldundiaren egoitza elektroni-
koaren bidez eramateko arauak eta zehaztapen teknikoak

Aldaketa hauek sartzen dira erantsiaren gaineko zergaren erregistro liburuak Arabako Foru 
Aldundiaren egoitza elektronikoaren bidez eramateko arauak eta zehaztapen teknikoak arautzen 
dituen abenduaren 26ko 703/2017 Foru Aginduan.

Bat. Aldatu egiten da 3. artikuluaren 2. apartatua, eta honela geratzen da idatzita:

«2 Hirugarren pertsonekiko eragiketei buruzko informazioa emateko betebeharra arautzen 
duen martxoaren 3ko 21/2009 Foru Dekretuaren 3. artikulutik 5. artikulura aipatzen den zerga 
garrantziko informazio hau jakinarazi beharko da:

a) Jasotako fakturen identifikazioa, negozio lokalen errentamendu eragiketei dagozkienak.

b) Maiatzaren 28ko 18/2013 Foru Dekretuaren bidez onartutako fakturazio betebeharrak 
arautzen dituen Erregelamenduaren hirugarren xedapen gehigarrian aipatzen diren fakturak 
egiten dituzten bidaia agentziek informazioa eman beharko dute hirugarren xedapen gehigarri 
honen 7.b) apartatuan aipatzen diren besteren izenean eta kontura bitartekari gisa esku hartzen 
duten zerbitzu prestazioei buruz.

c) Arabako Lurralde Historikoko Zergei buruzko otsailaren 28ko 6/2005 Foru Arau Orokorra-
ren 91. artikuluaren 1. eta 2. paragrafoetan aipatzen diren pertsonek edo erakundeek edozein 
enpresa edo lanbide jardueratik kanpo erositako ondasunen edo zerbitzuen berri eman be-
harko dute, hirugarren pertsonekin egindako eragiketei buruzko informazioa emateko betebe-
harra arautzen duen martxoaren 3ko 21/2009 Foru Dekretuaren 3.3 artikuluan aurreikusitako 
baldintzetan.

d) Aseguru erakundeek, halaber, aseguru eragiketen berri eman beharko dute, hirugarrene-
kin egindako eragiketei buruzko informazioa emateko betebeharra arautzen duen martxoaren 
3ko 21/2009 Foru Dekretuaren 2.1.c), 3.1 eta 3.2.i) artikuluetan aurreikusitako baldintzetan, 
hargatik eragotzi gabe artikulu honen aurreko apartatuan fakturak jasotzen diren kasuetarako 
aurreikusitakoa.

e) Jabetza horizontalari buruzko uztailaren 21eko 49/1960 Legea aplikatzen zaien erakun-
deek eta Balio Erantsiaren gaineko Zergaren Araua onesten duen urtarrilaren 19ko 12/1993 
Foru Dekretu Arauemailearen 20. Hiru artikuluan aipatzen diren izaera sozialeko erakunde edo 
establezimendu pribatuek, baldin eta informazioaren berehalako horniduran sartuta badaude, 
edozein enpresa edo lanbide jardueratik kanpo erositako ondasunen edo zerbitzuen berri eman 
beharko dute, Hirugarren pertsonekin egindako eragiketei buruzko informazioa emateko betebe-
harra arautzen duen martxoaren 3ko 21/2009 Foru Dekretuaren 3.3 artikuluan eta 3.6 artikuluan 
aurreikusitako baldintzetan.

Apartatu honetako b) eta d) letretan zerrendatutako eragiketei buruzko informazioa urtero 
eman beharko da, eragiketa horiek egin diren ekitaldiaren hurrengo urtarrileko lehen 30 egu-
netan, eragiketa horiek egin diren pertsona edo erakunde bakoitzarekin batera, Hirugarren 
pertsonekin egindako eragiketei buruzko argibideak emateko betebeharra arautzen duen 
martxoaren 3ko 21/2009 Foru Dekretuaren 5. artikuluan aurreikusitako denboraren araberako 
egozketa irizpideen arabera.

Bi. 4. artikuluari hirugarren paragrafo bat gehitzen zaio; hona hemen haren edukia:

«Apirilaren 27ko 124/1993 Foru Dekretuaren bidez onetsitako Balio Erantsiaren gaineko 
Zergaren Erregelamenduaren 66.3 artikulua garatzeko, kontsignako ondasunen salmenten 
erregistroen identifikazioa egiteko, erregistro bakoitzaren identifikazio adierabakarra bermatuko 
duen kodifikazio bat erabiliko da, eta, hala badagokio, erregistro horri lotuta dagoen jaulkipen 
edo harrerari buruzko erregistroaren identifikazioa.»

Hiru. I. eranskinaren ordez, foru agindu honen I. eranskina jarriko da.

Azken xedapen bakarra. Indarrean jartzea

Foru agindu hau ALHAOn argitaratzen ondorengo egunean jarriko da indarrean, eta 2021eko 
urtarrilaren 1etik aurrera sortuko ditu ondorioak.

Hala ere, aldi baterako, 2021eko martxoaren 4ra arte eman ahal izango dira erkidego barruko 
eragiketa jakin batzuen erregistro liburuan jaso behar diren eragiketen informazio hornidurak, 
baldin eta kontsignako salmenta eragiketei buruzkoak badira eta igorpen epe arrunta 2021eko 
otsailaren 28a baino lehen amaitzen bazaie.

Vitoria-Gasteiz, 2021eko urtarrilaren 11

Ogasun, Finantza eta Aurrekontu Saileko foru diputatua
ITZIAR GONZALO DE ZUAZO

Ogasun zuzendaria
MARÍA JOSÉ PEREA URTEAGA

